
2. Amour la faulte vient de toy,
Qui pour n’avoir compassion
D’un ceceur prisonnier sous ta loy,
N’en veux ouyr l'affection :
L'amant léger par fiction
Compte son mal piteusement,
Mais qui aime en perfection,
Ne scauroit dire son tourment.

3. Au moins amour si tes biens faicts
Estoient départis ou tu dois
Au pris des grans maux que tu fais,
Heureuse amante me dirois :
D’honneur premiere je serois
Comme je suis d’affection
Et autant d’heur me entirois
Comme je sens de passion.

4. Désormais doncqu’on voye osté
L'aveugle bendeau de tes yeux,
Et a ceulx qui I'ont mérité
Sois libéral et gracieux :
Autrement ne sera par eux
Amour, ton temple fréquenté,

Et leur cry n’ira plus aux cieux
Soliciter ta deité.

